
Ambasadori Reeker: Të faleminderit Darko! Është kënaqësi për mua që ndodhem sot këtu dhe çmoj tej 
mase informatat që kolegët tanë morrën nga Darko dhe ekipi i tij këtu në MOST. Ambasada e SHBA-ve 
dhe USAID-i kanë kënaqësinë të përkrahin MOST-in në përpjekjet e tyre për të vëzhguar zgjedhjet; këto 
janë zgjedhje me rëndësi për ardhmërinë e Maqedonisë dhe përpjekjet për të vëzhguar ato, për të 
ndihmuar të sigurohet që këto zgjedhje do të jenë të lira dhe të drejta dhe në pajtim me standardet, të 
cilat presim që Maqedonia, si shtet Evropian, t’i përmbush, janë tejet me rëndësi për ne andaj me 
kënaqësi i përkrahim. MOST është në pozitë shumë të mirë për të bërë një gjë të tillë, ajo është 
organizatë e pavarur, organizatë qytetarësh dhe këto zgjedhje janë për qytetarët, për qytetërimin dhe 
për atë që qytetarët e këtij vendi të deklarohen se çfarë ardhmërie dëshirojnë. Andaj, edhe një herë, 
inkurajoj të gjithë qytetarët që të  marrin pjesë në zgjedhje, të dalin e të votojnë, ta dinë dhe të mos 
harrojnë që vota e tyre është e fshehtë. Në këto zgjedhje nuk ka vend për frikësim dhe presion, 
qytetarët duhet të jenë mirë të informuar dhe të japin votën e tyre në bazë të vizionit dhe dëshirave të 
tyre për ardhmërinë. Dëshiroj që përsëri të faleminderoj MOST-in dhe ekipin e qytetarëve të 
përkushtuar për përpjekjet e tyre në këto zgjedhje. Ne, së bashku me kolegët tanë nga komuniteti 
ndërkombëtar, nga afër do të vëzhgojmë zgjedhjet dhe sigurisht, pas zgjedhjeve të 5 qershorit, ODIHR 
dhe OSBE do të bëjnë publike raportin dhe konkluzat e tyre. Ju faleminderit!  
 


